“ПАСЛУХАЦЬ ЗВОН ТВАІХ БЛАКІТНЫХ ХВАЛЬ...” 

(БЯРЭЗІНА І СВЕТЛАГОРШЧЫНА Ў МАСТАЦКІМ СЛОВЕ)
На мяжы-стыку трох раёнаў мы паварочваем свой карабель і накіроўваемся (адзін раз за ўсё падарожжа) супраць плыні вады ў Бярэзіну, якая вядзе нас са сваімі прытокамі (а іх ажно восем: Выдрыца, Жардянка, Іпа, Ола, Рудзянка, Пясчанка, Сведзь, Чырка) на Светлагоршчыну. Прырода апошняй настолькі маляўнічая і разнастайная, што за доўгі час была шчыра і ўзнёсла апета ў шматлікіх мастацкіх творах і песнях.
Зразумела, што першымі ў поле зроку літаратараў, вучоных, паэтаў-песеннікаў патрапіла водная стыхія і, упершую чаргу, слынная рака:
Кстати о Березине. Березина получает своё начало в Борисовском уезде, при местечке Докшичах, от небольшого болота и течёт сначала от юга на северо-запад, потом от севера на юг; затем проходит по мокрым лугам, покрытым кустарниками, и низменным местам, заросшим лесом, чрез уезды: Борисовский, Игуменский и Бобруйский, наконец, захватив четыре версты в Могилёвской губернии, впадает в реку Днепр в Речицком уезде (Минской губернии) ниже местечка Горваля. Вообще Березина протекает от начала своего источника до впадения 600 вёрст. В течении своём она принимает в себя реки: Свислочь в 10 верстах от Борисова, Сху в самом Борисове, Бобр в 25 верстах от Борисова, Бресяту в 30 верстах, Раву в 35 и многие другие более мелкие: всех принимает одиннадцать. Ширина Березины от начала до того места, где начинается Березинский канал, от двух до пятнадцати саженей, ниже устья от пятнадцати до ста саженей; под Борисовом она разделяется на два рукава, каждый в пять или в шесть саженей ширины. Березина и летом имеет столько глубины; что ниже Борисова по ней могут уже ходить суда. Иногда весной в Березине бывает сильная прибыль воды на 18 и 24 фута. Эта-то прибыль воды, по причине низменности берегов Березины, превращается тогда в наводнение и бывает причиной долгих холодов и поздней сеятьбы. Разлившаяся Березина медленно опадает и едва в конце мая вступает в берега: оттого в апреле и даже мае бывают сильные ветры, делающие неприятным климат, который и без того там суров. 
Многія паэты прысвяцілі свае творы ўлюбёнай рэчцы. Вось якой яна ўяўляецца народнаму паэту Пімену Панчанку ў вершы “Бярэзіна”, прысвечаным Міколу Аўрамчыку:
	Наглядзеўся на мадон

Ціхіх і гарэзлівых…

Каму Тэмза, каму Дон,

Мне – рака Бярэзіна.
Петлі вузенькія ўе

Недзе каля Докшыцаў,

Пераходзіў праз яе

Па маленькай дошчачцы.

І плыве, і чые жвір,

І нідзе не спыніцца,

З радасцю ў дняпроўскі вір

З галавою кінецца…
Ад нахмураных вачэй

Гоману штодзённага

Ірванём давай хутчэй

На сваю, сцюдзёную.
	З бацька ездзіў я на рум –

Сосны, воды сінія.

Знаў я кожную нару

І шляхі ласіныя.

Начаваў над ёй не раз

І не мог нагледзецца,

Як плыве рака-зара,

А бярозы свецяцца.

Паначум ля стагоў,

Пазбіраем голачкі.

Ля бабруйскіх берагоў

Ёсць мае аполачкі.

Гэта наш бацькоўскі дом,

Ствол, вайной падрэзаны…

Каму Волга, каму Дон,

Нам – рака Бярэзіна.


Гэта не толькі прыродная з’ява, што аб’ядноўвае сваёй прыгажосцю людзей, робіць іх сябрамі, гэта плынь вады, якая з’яўляецца сімвалам плыннасці часу, ягонай імклівасці, наканаванасці, вечнасці. Тут адбыліся асноўныя гістарычныя падзеі ў жыцці народа, тут наш выток і вусце. І пакуль плывуць воды Бярэзіны, будзе жыць беларускі народ (верш “Бяроза”)
	Не раз прыходзіў я з далёкае дарогі

Паслухаць звон тваіх блакітных хваль,

Вады папіць,

Натруджаныя ногі

Абмыць

І зноўку рушыцца удаль.

Стаю на беразе…

Вось так рака вякамі

То ў дзікай ярасці,

То ў ціхім сне плыве.

Тут кожны куст,

Тут кожны светлы камень

Паданнямі маўклівымі жыве.

	Рака мая,

Ты сведка страшных дзён,

Шмат таямніц на дне ты пахавала.

Свой гонар патапіў Напалеон

Пад завірухі гул у тваіх хвалях.

Я паглядзеў углыб:

Там дзён мінулых жах.

На хвілю зачыніў павекі –

І з цемры выплыла нядоля на плытах

Пад енк журботны дзедавай жалейкі.

Бяру у прыгаршні празрыстае вады –

І сонца трапяткое у руках.

Я вечна быць хацеў бы маладым,

Такім, як ты, шчаслівая рака!




Вада, нястрыманая плынь, нібы агонь, заўсёды прыцягвае людзей, зачароўвае сваёй неспасцігальнай магутнасцю, з путаў якой, знахарства і чарадзейнага ўздзеяння выбавіцца цяжка, амаль немагчыма.

Глыбока філасофскі глядзіць на вечны кругабег зачараванай вады паэт Ізяслаў Катляроў, які знаходзіць патаемнае адзінства, што з’ядноўвае-спалучае ў адзінае, непадзельнае цэлае раку і людзей, што ва ўсе часы жылі на яе берагах. І яны ўзаемадзейнічалі ва ўсе вякі, узбагачаючы адзін аднаго – рака, водная плынь і чалавек. І цяпер у яе люстэрку можна ўбачыць з’явы і постаці спрадвечнай і зусім недалёкай гісторыі.

	Река не знает , как её зовут,

но позову – и всплеском отзовётся, –
она как будто знает, как зовётся

от всех людей, что рядом с ней живут.

Прохладный создающая уют,

ну, вот она течёт иль в струях вьётся.

Течёт, течёт, а всё же остаётся, –
неужто с нею берега плывут?


	Не потому ль Березиною стала,

что здесь берёз и впярмь ещё немало?
Курганы, шорох, колокольный звон…

Так просто взгляд забывчиво оставить,

чтоб мог и он увидеть иль представить,

как за повозкой брёл Наполеон.




Ва ўсе часы паэты з любасцю называлі рэчку дзяцінства, як некалі А.Міцкевіч, ракой жыцця, ракой сям’і, дома. Першая рака, якую ў сваім жыцці пабачыў Л. Трызна, павекі для яго застанецца адзінай, хаця ў доўга-далёкіх вандраваннях ён бачыў іх вельмі і вельмі многа. Але, нібы славуты блудны сын, пасля пакут настальгіі вяртаецца да сапраўды святой вады, каб супакоіць смагу смутку і змыць пыл вандравання гаючай вадой, якая сцякае з пальцаў нібы срэбра:
Лучше первой реки не сыскать мне

                                               нигде –

Кожей помню тебя от стремнины

                                           до тоней.

Вновь как будто к святой припадаю 

                                           воде –

Серебро со слезами стекает  

                                           с ладоней.

Краше Березины не встречалось мне рек,

А я видел немало – пленяющих  

                                             мощью!

Только здесь я прописан 

                                           душою навек,

Только здесь мне покойней – 

                                           душевней и проще.

Только здесь для меня самый 

                                          верный приют.

Только здесь я вдыхаю раздолье 

                                              сполна – 

Нет забот и тревог наших дней 

                                         несуразных. 

Ах, река моя звонкая, Березина,

Ты поверь – я не просто гуляка 

                                        здесь праздный.

После долгих скитаний вернулся 

                                         к тебе – 

Ведь известна ты мне 

                                       от стремнины до тоней.

…Вот как будто к святой 

                                       припадаю воде –

Серебро со слезами стекает 

                                       с ладоней.

А.І. Глотаў спявае пра любімую раку, бо звычайнае прызнанне ў любові без дапамогі музыкі не дасягае мэты. Трэба да сілы гука паяднаць плёскат хваль і грукат заводаў.
Вось і піша яе паэтычную гісторыю, бо як хлебароб выворвае на ніве рэшткі мячоў і дзідаў, парваных кальчуг, так і на дне ракі ляжыць некалі смяротны друз, які паціху заплывае глеем. Але не заплыве забыццём памяць народная.                       
Любіць яе, рэчку Бярэзіну, і М. Люндышаў, бо над ёй якраз і вырас вялікі сучасны горад. А таму і Светлагорск, і Бярэзіна паяднаны ў свядомасці не толькі гасцей, але і, у першую чаргу, мясцовых жыхароў, што збудавалі горад-мару як помнік маладосці ўласнай і народнай.                             

Хаця і без горада рака-чараўніца прыцягвае вока, мілуе, на яе берагах так лёгка дыхаецца. Бярэзіна – сімвал прыгажосці, зачараванасці, нерушнасці, роднай зямлі, Палесся, Гомельшчыны.                            

Той, хто хоць раз сустрэўся-спаткаўся з гэтай прыгажосцю, ніколі яе не забудзе, яна будзе прыходзіць у снах і ўяўленнях. Менавіта таму да яе варта адносіцца як да святасці. Сакральнасць ракі становіцца дамінуючай у яе ўспрыманні і спасціжэнні.
               Рэчанька…

Хочу, жадаю з Бярэзінай знацца,

Сёння і заўтра, пакуль малады.

Цягне заўсёды мяне пакупацца

Сіла гаючай глыбокай вады.

Думаю, мару, уяўляю і бачу

Нораў яе неспакойны круты.

Часам якім, хоць калі і рыбачу,

Не дапускаю быць з рэчкай на ты.

Яна прыгажосцю, імклівая, вабіць

Хочу, каб змог я часцей тут бываць.

Шчыра прызнаюся – з рэчкаю, мабыць,

Трэба на вы ўсё ж парой размаўляць.

Прымаўка ёсць у народзе такая –

Памятай кожны і ў думцы трымай.

Мудрыя словы жыццё пацвярджае:

“Броду не знаеш, у воду не ступай”.

Пра маленькія рэчанькі рэгіёна спявае Любовь Кабанова. Бо на яе берагах пахаваны воіны, што склалі галовы ў баях за айчыну і незалежнасць Радзімы, якую ўсе мы так любім.
Дзякуючы мудрым і мужным людзям, наш край застаўся свабодным, вольным. Таму мы можам жыць і любіць. А сімвалам кахання і рэальна-зямнога шчасця становіцца родная рака, як у вершы Уладзіміра Песцюкевіча “Разлілася шырока Бярэзіна”:
Разлілася шырока Бярэзіна,

Звоніць срэбранай хвалі струной.

Ты смяешся вясёла, гарэзліва,

Як тады, нашай першай вясной.

Так і хочацца вымавіць: родная,

Прыгажэйшай ты стала яшчэ,

Нібы гэта рака паўнаводная –

Адарваць немагчыма вачэй.

Як тады, чарада жураўліная

Не пазнала рачных берагоў.

Як і жыў бы, не ведаю, мілая.

Без гарачага сэрца твайго.

Ты каханнем мяне уваскрэсіла,

Дзеліш веснюю радасць са мной.

Разлілася шырока Бярэзіна,

Як тады, нашай першай вясной.

А вось якой прадстае рака маленства Іпа ў прозе А. Наўроцкага, які імкнецца спалучыць досвед маленькага чалавечка, што ўваходзіць у гэтае жыццё, з тысячагадовым вопытам чалавецтва, што спрадвеку жыве на гэтай зямлі. Вось чаму плынь маленькай ракі роўнавялікая плыні часу, што так безупынна, незаўважна, незваротна імкнецца ад вытокаў да вусця, і ніхто не зможа разгадаць іх таямніцы, а толькі з пачцівасцю назіраць за цудам быцця:
Играя-поигрывая силой своей атлетической, широко-глубоко разметался океан Атлантический. Через Гибралтарский пролив из этого океана можно проникнуть в Средиземное и, минуя многочисленные острова да моря, очутиться в Мраморном море, а затем добраться и да Чёрного. Если же с Чёрного подниматься вверх по Днепру, то можно повстречать баржи, гружённые углём да рудою, а если устремиться вдоль Припяти, то можно узреть и берега Ипы, где некогда аукнул и я, о Небо! Миллион лет назад бродило по Африке стадо обезьянолюдей в двадцать дубин во главе с вожаком Мохом, тысячу лет назад жил батька многочисленного семейства Лесовик, а вот нынче мохлесовичанки вдоль Ипы выращивают кок-сагыз – каучуконосное растение для производства резины.

Тысяча девятьсот пятьдесят первый. Возбуждённые и вспененные вешние воды булькают в Ипу, повсюду мурлычут сплетённые из водяных жил болотные ручьевины.

Семиклассник Алесь (ему перевалило за четырнадцать) отмахивает берегом Ипы, опасливо наступая на осклизлые полешки, перекинутые через пенистое болотное мурлыканье. 
Тонкая и заслякоченная дощечка, шлёпнутая через пенистую зыбь, поставила Алеся в тупик. По счастью, разлохмаченная суковатка вертелась в пузыристой мути, он выудил её и, вооружённый, затая дыхание, осторожно запереступывал над вихрящейся и злобной пеною. Тропочка вскарабкалась на сухой взлобок, а дальше дегтеобразная грязь будет лишь слегка квакать под подошвою. Куда торопиться? И он остановился, благословляя перламутровые облака, что высоко-высоко залетели в иссиня-лиловую осиянную бездну. И вообразилось ему, как где-то там, далече-далече, за лесами-пашнями, в Довыдовке, берегом этой же Ипы шагает она с детдомовским портфеликом. И разве не удивительно то, что его звать Алесь, а её звать Алеся? Алеся, ты слышишь меня? А в ответ пронзительно голосили чибисы, кружась над заболоченным ольшаником и над рыжей прошлогодней травою, где промышлял длинноногий и красноклювый аист.

Обмозоленная корневищами и раздавленными шишками вальсирует тропочка вдоль хвойного лапника, где цокочет сорока. Садило крутым, древним духом оттаявшей лесной земли, ошибало целительным запахом смолья. Через два-три дня белостволая красавица нарядится в зелёное и нежное облако. А там – рукой податт – сделается жарко и оводно, и тогда под горячим лазоревым ливнем, сжимая в ладони потный комочек жёлтой майки, можно будет жимануть к озеру. 

Пра водныя аб’екты рэгіёна створаны самыя разнастайныя легенды і паданні. 
Рака Бярэзіна

Ёсць такое паданне, быццам Бярэзіна выцякае маленькай крыніцай з балоцістага бярэзніку. Таму нібыта раку і назвалі Бярэзінай, ці, як звычайна гавораць мясцовыя жыхары, Бярозай. Мусіць нездарма звязваюць гэтую назву з беластвольным дрэвам, якое так часта ўпамінаецца ў народных песнях, якому калісці нашы продкі надавалі свяшчэннае значэнне і якое так ахвотна расце на берагах  гэтай славутай і любімай народам, вечна юнай ракі. (В. Вольскі)
“Пра бярозу складзена шмат баек. Адна з іх даводзіць, што рака Бярэзіна пачалася ад бярозы, што расла проці млына за Докшыцамі.Аднойчы пад ёй свіння рылася і дарылася да вадзяной жылы. Дык тады і чухнула рака. Яе пагэтаму і назвалі Бярэзінай”. (Л. Ліпскі)
Легенда пра возера Сіняе (Дзікае)

Напэўна, няма на Светлагоршчане больш цікавай мясціны, як возера Сіняе, якое туліцца ў балотным масіве на захад ад вёскі Сасноўка. Паверхня возера невялікая – каля васьмі гектараў. Яе нецяжка абысці вакол, але падступіцца да вады немагчыма. Берагі пакрыліся дрыгвой, ідучы па якой можна праваліцца ў бездань.

Сіняе – назва найбольш вядомая. Яна засведчана на сучасных картах. А вось на геаграфічных картах аддаленых ад нас часін можна спаткаць і іншую назву возера – Дзікае. Сама назва надта трапна характарызуе навакольную мясцовасць. Непралазная твань, дрыгва, дзікае балота – гэта  і ёсць Азерскі мох, што пачынаецца за вёскай Пагонцы і цягнецца амаль да вескі Язвін. Дык возера – глабокая катлавіна ў Азерскім імсе. Спад у глыбіню пачынаецца адразу ж ад берага і на сярэдзіне возера даходзіць да 15 метраў ці нават больш.

Пра возера Дзікае з глыбокай старасветчыны захавалася нямала легендаў і паданняў. У навакольных вёсках сцвярджаюць: на гэтым месцы даўным-даўно стаяла вёска. З неба на веску упаў вогненны шар, адбыўся страшэннай сілы выбух. Вёска правалілася ў бездань і утварылася возера…
Бытуе яшчэ адна, вельмі цікавая легенда. Каля возера стаяў замак, у якім жыла княгіня Язерская – вельмі свавольная і зласлівая асоба. Нямала каралевічаў і князевічаў дамагаліся яе рукі. Але ніводнаму з іх не ўдавалася падскочыць на кані да высокага церама, дзе сядзела князёўна, і  схапіць персцень з яе рукі. Жаніхі падалі ў ваду ды гінулі. Таму Язерская назаўседы засталася векавухай. За гэта была бязлітаснай да сваёй чэлядзі і сялян. Людзі праклялі княгіню і тое месца, дзе яна жыла. Вось замак і праваліўся ў возера разам з самой Язерскай. Яна нібыта і дагэтуль, калі ў глыбокую поўнач заспяваюць пеўні, выходзіць з вады і спяшаецца праз гушчар на паляну, дзе яе сустракае змяіны цар Лясун. Удзень жа Язерская сядзіць на дне возера, збірае нейкую атруту, якой можна губіць жывыя істоты. (Прач С.Н.)

Цікавасць да гэтага месца павялічваецца яшчэ і таму, што  недалеёка ад возера, на пясчаным узгорку Паганскім, знаходзіцца старадаўні магільнік, а побач з ім, як сведчыць паданне, існавала язычніцкае капішча, на якім нашы  далекія продкі пакланяліся дахрысціянскім багам.

Гаркавы смак азёрнай вады наводзіць на думку аб тым, што са дна катлавіны б’юць крыніцы мінеральнай вады. Што гэта за вада? Чаму яна адмоўна дзейнічае на жывыя  арганізмы? Магчыма таму, што возера знаходзіцца сярод мохавага балота, куды не паступае рачная вада. Мохавая вада, як вядома, перанасычаецца вуглекіслатой, злучэннямі жалеза, пазбаўляецца кіслароду і губіць жывыя істоты. 

Таямнічасць возера застаецца таямнічасцю. (Паводле Прача С.Н.)                                                                                                                                                                                                         

Легенда пра возера Сіняе (Мёртвае) 

(каля вёскі Пятровічы)

          На месцы возера Сіняга, там, дзе яно сення, на высокім узгорку стаяла царква. Стаяла царква, красавалася сярод дрымучых лясоў, сярод багнюткіх балот. А на ўсход ад царквы стаяла наша вёсачка, невялікая. Людзі хадзілі ў царкву маліцца, грахі свае здымаць…

А аднойчы раненька – раніцай, калі сонейка залацілася, роска серабрылася, салаўі песнямі заліваліся,падняліся людзі – а ні ўзгорка няма, ні царквы. Падышлі да ўзгорка, а там вялікае возера, і царква правалілася праз зямлю. Вада ў возеры была сіняя-сіняя.

Казалі, што нехта глыбокай ноччу чуў, як хваля вялікая паднялася, ні то пярун страшэнны стралою праляцеў па небе, ды гром ускалыхнуў зямлю. Мо ен і раскалоў зямельку, і утварыў возера.

